
Pou Piblikasyon Imedya: 30/12/2022 GOUVENE KATHY HOCHUL

GOUVENE HOCHUL ANONSE 26 MILYON DOLA RENOVASYON PAK ETA
RIVERBANK DENNY FARRELL LA

Amelyorasyon yo prevwa pou pis kous, sant atistik, ak vestyé nan pak ki pi vizite
nan Vil New York la

Gouveneé Kathy Hochul te anonse jodi a yon envestisman 26 milyon dola nan Pak Eta
Riverbank Denny Farrell (Denny Farrell Riverbank State Park) la nan Harlem.
Envestisman an gen ladan renovasyon enstalasyon vestye ki gen 30 ane,
amelyorasyon nan pis kous eksterye a ak sant atistik pou pefomans lan.

"Kominote Harlem lan merite akse ak espas vet, enstalasyon espo ki pi wo yo, ak
opotinite lwazi epi jodi a n ap ofri jis sa nan Pak Eta ki pi vizite nan Vil la, ki se Pak Eta
Riverbank Denny Farrell 1a", Gouvéne Hochul te deklare. "Atravé envestisman 26
milyon dola sa a, nou pral amelyore ak modenize youn nan kote ki pi inik nan sistem
pak eta a epi kbmanse travay ki nesesé anpil pou retabli pak la kom yon sant espotif,
lwazi ak edikasyon anviwonmantal.”

Akoz laj ak anpil itilizasyon plizyé milyon vizite chak ane, pak la bezwen yon
renovasyon konple. Pwoje amelyorasyon kapital nan pak la pral genyen:

e Renovasyon enstalasyon vestyé ki gen 30 ane a nan alafwa sant atletik ak sant
akwatik yo. Pwojé 19 milyon dola a pral komanse ak renovasyon vestye atletik
apati mwa janvye 2023, | ap fini nan prentan 2023; renovasyon vestyé akwatik la
pral kbmanse nan prentan 2023 epi li pral fini nan sezon prentan 2024.

o Refe sifas pis deyo a epi ranplase teren gazon an - yon pwojé 5 milyon dola ki ta
dwe komanse an fevriye 2023 epi fini nan mwa jen 2023.

« Enstale yon nouvo sistém chofaj, vantilasyon, ak ekondisyone pou sant atistik
pefomans pak la pandan tout ane a. Pwojé 500,000 dola pral komanse nan mwa
fevriye 2023 epi fini nan mwa jen 2023.

Nan kdmansman ane sa a, Pak Eta te enstale yon nouvo tou ekleraj ki koute 1.5 milyon
dola pou eklere pis kous eksteryé pou aktivite ak evenman aswe yo. Anplis de sa, yo te
renove jaden kominote a pou li enkli nouvo platbann ki elaji ak elve, amelyorasyon ki
aksesib ak ADA, ak drenaj ak rezév dlo amelyore.



Komise Pak Eta New York la, Erik Kulleseid, te deklare, "Pak Eta Riverbank Denny
Farrell la enpotan anpil pou kalite lavi nan West Harlem. Gras a sipo Gouvene Hochul,
renovasyon sa yo pral ede revitalize enstalasyon piblik ak lwazi ki enpotan anpil yo pou
anpil vizite pak la ka pi byen jwi tout sa li gen pou | ofri."

Senaté Eta Robert Jackson te deklare, "Nou akeyi gwo nouvél envestisman Gouvénée
Hochul te atribye pou revitalize Pak Eta Riverbank Denny Farrell la, youn nan pak
bodme ki pi espektakile nan Manhattan ak youn nan pak ke mwen fye pou m reprezante
nan Sena Eta a. Avék desizyon sa a, Eta a onore wol enpotan ke pak eta yo ak espas
ouvri yo jwe nan kalite lavi nan katye yo tankou West Harlem. Mwen pa ka tann pou
mwen we elekté mwen yo benefisye renovasyon ki pral ogmante sevis piblik ak
anbelisman pak eta sa a ki byen pote non li."

Senaté Eta Jose Serrano te deklare, "Pak eta nou yo bay yon pakét avantaj pou
kominote yo atrave Eta New York. Pandan pandemi an, pak nou yo te vin refij nou, ki
bay yon kote ki an sekirite pou fé egzesis, lwazi, ak plezi. Envestisman ak
amelyorasyon ki nesesé nan Pak Eta Riverbank Denny Farrell la pral asire ke nou ka
konekte plis moun menm ak pak nou renmen anpil yo. Résiman sense mwen ale jwenn
Gouvéneé Kathy Hochul ak Pak Eta New York yo paske yo te rann renovasyon enpotan
sa yo posib."

Manm Asanble Al Taylor te deklare, "Pandan préske twa deseni, Pak Eta Riverbank
Denny Farrell la te sévi kom yon flanbo pou byennét, atizay, ak inite kominoté nan
Harlem ak Washington Heights e mwen kontan deske li jwenn finansman li bezwen pou
kontinye ofri espas vet, enstalasyon klas mondyal, ak resous edikatif pou piblik la. Mési,
Gouvene Hochul, paske w te onore menm non predesesé mwen an epi paske w te
envesti nan Pak Eta Vil New York ke yo pi vizite a. Atravé modénizasyon ak
envestisman sa yo, Pak Eta Riverbank Denny Farrell la pral kontinye rete yon sant lwazi
ak kiltirel nan kominote nou an pandan plizyé ane k ap vini yo."

Manm Asanble Danny O'Donnell, te deklare, "Kélkeswa pou jwet, rasanbleman,
piknik, oswa panorama pitoresk, Pak Eta Riverbank Denny Farrell la rete youn nan pak
ki pi popile pou anpil rezidan New York yo - e pou yon bon rezon! Men popilaeite li lakoz
gwo itilizasyon nan enstalasyon pak yo, epi li kle ke moman pou gen kek renovasyon ak
amelyorasyon. Mwen kontan anpil pou envestisman sa a - ki pral ede plizye milyon
rezidan - e mwen remesye Gouvene Hochul ak Komise Kulleseid pou patenarya yo nan
leve ak amelyore Pak Eta ki gen anpil valé nou yo pou asire espas piblik la rete aksesib
pou tout moun."

Prezidan Minisipalite Manhattan lan, Mark Levine, te deklare, "Mwen kontan déske
Pak Eta Riverbank Denny Farrell la ap resevwa yon envestisman k ap pote
transfomasyon konsa, ki reflete vale li pou plizye milyon vizite chak ane k ap vini pou
evéenman espotif, pefomans atistik, ak detant bo litoral la. Espas lib ak pak tankou
Riverbank entegral nan kominote ki an sante. Amelyorasyon sa yo ki nesese anpil yo
pral ede kenbe West Harlem ak tout kominote nan no vil la konekte ak yon espas vet
vital."



Manm Konsey Vil New York la, Shaun Abreu te deklare, "Pak Eta Riverbank Denny
Farrell la se yon eleman esansyéel nan kominote West Harlem la epi Nouyoke yo nan
tout vil la renmen li anpil pou bél panorama bo litoral li yo ak peyizaj pitorésk li yo.
Envestisman jenere Gouvéné Hochul sa a pral kontribiye fason konsiderab nan asire ke
pak sa a ke yo byen renmen an kontinye bay yon sans apatenans ak lwazi ki nesese
anpil pou fanmi lokal yo."

Pak Eta Riverbank Denny Farrell la ap sevi kom sant lwazi ak kiltirel West Harlem
pandan preske 30 ane. Pak la akeyi plis pase twa milyon moun chak ane, sa ki klase li
pami pak eta ki pi vizite nan Eta New York. Li sévi kom yon resous kominote pou yon
zon ki te koupe yon fwa ak Rivyé Hudson lan. Bay yon resous lwazi pou kat sezon pou
yon kominote ki tradisyonelman defavorize, Pak Eta Riverbank DF la yon pilye nan
kominote West Harlem la.

Biwo Pak, Rekreyasyon ak Prezévasyon Istorik Eta New York (New York State Office of
Parks, Recreation and Historic Preservation) la sipévize plis pase 250 pak endividyel,
sit istorik, santye rekreyatif, ak lansman bato, ke yon kantite reko 78.4 milyon moun te
vizite an 2021. Pou jwenn plis enfomasyon sou nenpot zon rekreyatif sa yo, rele 518-
474-0456 oswa vizite parks.ny.gov, koneke sou Facebook, oswa swiv nou sou Twitter.

HHH

Lot nouvél disponib sou sit www.governor.ny.gov
Eta New York | Chanm Egzekitif | press.office@exec.ny.gov | 518.474.8418



https://gcc02.safelinks.protection.outlook.com/?url=https%3A%2F%2Fparks.ny.gov%2F&data=05%7C01%7CRicardo.Pelaez%40otda.ny.gov%7C09f9510a2e6c4ce7cab708daea7a1d7e%7Cf46cb8ea79004d108ceb80e8c1c81ee7%7C0%7C0%7C638080107456220199%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=OcH8wr4kUoMgRImpF3zwXPYdDdEvakzyuylyS0iUj3Q%3D&reserved=0
https://gcc02.safelinks.protection.outlook.com/?url=https%3A%2F%2Fwww.facebook.com%2Fnystateparks&data=05%7C01%7CRicardo.Pelaez%40otda.ny.gov%7C09f9510a2e6c4ce7cab708daea7a1d7e%7Cf46cb8ea79004d108ceb80e8c1c81ee7%7C0%7C0%7C638080107456220199%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=O7W%2Fy%2Ffptun9bexfDE5voFa4gS2Bh%2F2465uwm0VJHvY%3D&reserved=0
https://gcc02.safelinks.protection.outlook.com/?url=https%3A%2F%2Ftwitter.com%2FNYstateparks&data=05%7C01%7CRicardo.Pelaez%40otda.ny.gov%7C09f9510a2e6c4ce7cab708daea7a1d7e%7Cf46cb8ea79004d108ceb80e8c1c81ee7%7C0%7C0%7C638080107456220199%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=%2FKc4%2FzYd0ZKfzbdNJY0wSsVebwU%2FFoN8dL6Z%2FGsZi6U%3D&reserved=0
https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=05%7C01%7CRicardo.Pelaez%40otda.ny.gov%7C09f9510a2e6c4ce7cab708daea7a1d7e%7Cf46cb8ea79004d108ceb80e8c1c81ee7%7C0%7C0%7C638080107456220199%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=fWZ15Fy%2FAYUuAql%2F2eOAiEZNfTtqtT%2FzVp5BWo1q59s%3D&reserved=0
mailto:press.office@exec.ny.gov

